
ᑲᑎᒪᑎᑦᑎᓂᖅ ᑎᑎᕋᖅᓯᒪᔪᓃᒍᓐᓇᖅᑐᓂᑦ ᑲᖏᖅᓱᐊᓗᒻᒥ ᕿᓚᓗᒐᕐᓂᑦ ᐊᒻᒪᓗ  
ᑲᓇᓐᓇᖓᓂ ᐅᑭᐅᖅᑕᖅᑐᑉ-ᓴᓐᓂᕈᑎᐅᑉ ᐃᒪᖓᓐᓂ ᕿᓚᓗᒐᕐᓂᑦ  
ᐃᓗᐊᓃᑦᑐᓂᑦ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖓᓐᓂ 

 
 
ᑲᖏᖅᓱᐊᓗᒻᒥ ᕿᓚᓗᒐᖏᑦ  
 
2004-05 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑭᒡᒐᖅᑐᐃᔨᖓ ᑲᑎᖃᑎᖃᓚᐅᖅᓯᒪᔪᖅ ᑲᑎᒪᔨᖏᓐᓂ ᐸᓐᓂᖅᑐᑉ 
ᐆᒪᔪᕐᓂᐊᖅᑎᒃᑯᖏᓐᓂ ᓄᓇᓕᓐᓂᓪᓗ ᓅᕖᑉᐱᕆᐅᑎᓪᓗᒍ 2004-ᒥ ᐊᐱᕆᔪᒪᓪᓗᑎᒃ 
ᐃᑲᔪᖅᑐᐃᒻᒪᖔᑕ ᑲᖏᖅᑐᐊᓘᑉ ᐃᒪᖓᓐᓂ ᕿᓚᓗᒐᕐᓂᑦ ᓇᓗᓇᐃᖅᑕᐅᓂᖏᓐᓂ 
ᐅᓗᕆᐊᓇᖅᑐᒦᓕᕐᓂᖏᓐᓂ ᒪᓕᑦᑐᒋᑦ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓄᑦ ᒪᓕᒐᖓᓐᓂ. 
ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᓚᐅᖅᓯᒪᔪᑦ ᓂᕐᔪᑎᓂᒃ ᐅᓗᕆᐊᓇᖅᑐᓂᑦ ᖃᓄᖅ ᐃᓕᖅᑯᓯᖃᓲᖑᒻᒪᖔᑕ 
ᖃᓄᐃᒃᑲᔭᕐᒪᖔᑕᓗ ᕿᓚᓗᐃᑦ ᓇᓗᓇᐃᖅᑕᐅᒍᑎᒃ, ᐅᓂᒃᑳᑲᓐᓂᖅᑐᑎᓪᓗ ᕿᓚᓗᒐᐃᑦ ᖃᓄᖅ 
ᐅᑎᖅᐹᓪᓕᕋᔭᕐᒪᖔᑕ ᐊᒥᓲᓂᖏᑦ ᖃᓄᕐᓗ ᐊᐅᓚᑕᐅᒋᐊᖃᕐᓂᖏᓐᓂ ᐸᕐᓇᐅᑎᖃᕆᐊᖃᕐᒪᖔᑕ 
ᐱᒋᐊᖅᑕᐅᓯᒪᔪᓂᒃ ᓄᓇᓕᖏᓐᓂ ᖃᓄᕐᓗ ᐆᒪᔪᕐᓂᐊᖅᑎᒃᑯᑦ ᐱᖃᑕᐅᖃᑦᑕᓂᕐᒪᖔᑕ ᐅᓂᒃᑳᖅᑐᑎᑦ.  
 
ᑲᑎᒪᖃᑕᐅᔪᑦ ᐊᐱᕆᓚᐅᖅᓯᒪᔪᑦ ᓱᒻᒪᑦ ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓂ ᐊᑦᑕᓇᖅᑐᒦᑦᑐᓄᑦ 
ᓂᕐᔪᑎᓄᑦ ᑲᓇᑕᒥ ᐋᖅᑮᕚᓪᓗᓚᐅᖅᓯᒪᒻᒪᑕ ᑲᖏᖅᑐᐊᓗᒻᒥ ᕿᓚᓗᒐᐃᑦ 
ᐅᓗᕆᐊᓇᖅᑐᒦᓕᕐᓂᕋᐃᓪᓗᑎᒃ. ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖅᑐᑎᑦ ᓯᕗᓪᓕᕐᒥ ᕿᒥᕐᕈᕚᓪᓗᒻᒪᑕ 
1990-ᒥ ᑖᒃᑯᐊ ᑲᑎᒪᔨᕋᓛᖏᑦ, ᕿᓚᓗᒐᐃᑦ ᓂᒋᖅᐸᓯᐊᓂ ᕿᑭᖅᑖᓘᑉ ᐃᓱᒪᒋᔭᐅᓚᐅᖅᓯᒪᒻᒪᑕ 
ᐊᑕᐅᓯᕐᒨᖓᒋᐊᖏᑕ ᐱᖓᓱᓄᑦ ᓄᓇᓕᓐᓄᑦ ᕿᓚᓗᒐᖅᑕᐅᒐᓱᐊᖃᑦᑕᖅᑐᑎᑦ. ᐊᒥᓲᓂᖏᑦ 
ᕿᓚᓗᒐᐃᑦ ᓈᓴᖅᑕᐅᓯᒪᔪᑦ ᑭᒻᒥᕈᒻᒥ, ᐃᖃᓗᓐᓂ ᐸᓐᓂᖅᑐᒥᓗ ᐃᓱᒪᒋᔭᐅᓚᐅᖅᓯᒪᔪᑦ ᐊᒥᓲᒋᐊᖏᑕ. 
ᒪᓕᑦᑐᒋᑦ ᐊᑕᐅᓯᐊᖑᓐᖏᑦᑐᖅ ᓈᓴᖅᑕᐅᓯᒪᓂᖏᑦ, ᑲᖏᖅᑐᐊᓗᒻᒥ ᕿᓚᓗᒐᐃᑦ ᐃᓱᒪᒋᔭᐅᓕᕐᒥᔪᑦ 
ᐊᓯᒋᔭᐅᓪᓗᑎᒃ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥ. ᑲᑎᒪᖃᑕᐅᔪᑦ ᐅᖃᖅᑐᑎᑦ ᕿᓚᓗᒐᐃᒡᒎ ᓴᖅᑭᐸᑦᑐᑦ 
ᐅᐊᓐᓇᖅᐸᓯᖓᓐᓂ ᑲᖏᖅᑐᐊᓘᑉ ᓄᓇᓕᖓᓃᓐᖔᖅᓯᒪᓐᖏᓐᓂᕋᐃᓗᑎᒃ; ᑕᐃᒃᑯᐊ 
ᕿᓚᓗᒐᖅᑕᐅᒐᓱᐊᖃᑦᑕᖅᑐᑦ ᐃᖃᓗᓐᓂ ᑭᒻᒥᕈᒻᒥᓪᓗ ᐱᖃᓯᐅᔾᔭᐅᒋᐊᖃᓐᖏᑦᑐᑦ ᑰᑕᖏᓐᓄᑦ. 
ᐃᒪᕐᒥᐅᑕᓕᕆᔨᒃᑯᑦ ᑭᐅᓪᓗᑎᒃ ᒫᓐᓇ ᐱᓕᕆᖃᑎᖃᕐᓂᕋᖅᑐᑎᑦ ᐸᓐᓂᖅᑐᑉ ᐆᒪᔪᕐᓂᐊᖅᑎᒃᑯᖏᓐᓂ 
ᖃᐅᔨᓴᖅᑐᑎᑦ ᕿᓚᓗᒐᕐᓂᑦ ᐅᐊᓐᓇᖓᓐᓃᑦᑐᓂᑦ ᑲᖏᖅᑐᐊᓘᑉ ᖃᐅᔨᒐᓱᐊᖅᑐᑎᑦ 
ᓇᑭᓐᖔᖅᓯᒪᓂᖏᓐᓂ. ᑖᒃᑯᐊ ᕿᓚᓗᒐᐃᑦ ᐱᔭᕆᐊᑐᒻᒪᑕ ᖃᐅᔨᓵᔅᓴᓂᒃ ᐱᓇᓱᐊᖅᑐᓂ 
ᑕᐃᒪᐃᓐᓂᖓᓐᓄᑦ ᐅᑭᐅᒐᓚᓐᓄᑦ ᖃᐅᔨᓴᕆᐊᖃᕋᔭᖅᑐᖅ ᖃᐅᔨᓴᐅᑎᔅᓴᓂᒃ ᐱᖃᑦᑕᕐᓗᑎᒃ 
ᓇᓗᓇᐃᑦᑎᐊᕈᒪᓪᓗᒋᑦ. ᑲᑎᒪᖃᑕᐅᔪᓪᓗ ᐊᐱᕆᓕᕆᓪᓗᑎᒃ ᑭᖑᓪᓕᕐᒥ ᐃᒪᕐᒥᐅᑕᓕᕆᔨᒃᑯᑦ 
ᖃᐅᔨᓴᒃᑲᓂᕐᓂᐊᕈᑎᒃ ᐊᐱᕆᔭᐅᔪᒪᓪᓗᑎᒃ. ᐃᒪᕐᒥᐅᑕᓕᕆᔨᒃᑯᑦ ᑭᐅᓪᓗᑎᒃ 
ᖃᐅᔨᓴᕈᒫᕐᓂᐊᕐᓂᕋᖅᑐᑎᒃ ᐊᐅᔭᖓᓐᓂ 2005-ᒥ.  
 
ᐊᒥᓱᑲᓪᓚᐃᑦ ᑲᑎᒪᖃᑕᐅᔪᑦ ᐃᓱᒫᓘᑎᒥᓐᓂᒃ ᐅᓂᒃᑳᖃᖅᑐᑎᑦ ᓇᓗᓇᐃᖅᑕᐅᒍᑎᒃ ᐊᔅᓱᐊᓗᒃ 
ᐃᓅᓯᕐᒥᓂᒃ ᐊᑦᑐᐃᓂᖃᓐᖑᓱᒻᒪᑕ ᕿᓚᓗᒐᓐᖏᓂᖅᓴᐅᖃᑦᑕᓕᕐᓗᑎᒃ ᐊᓪᓛᒃ 
ᕿᓚᓗᒐᒥᓂᖅᑐᖃᑦᑕᓐᖏᓂᖅᓴᐅᓕᕐᓗᑎᒃ ᒪᑦᑖᓂᓪᓘᓐᓃᑦ. ᐃᒪᕐᒥᐅᑕᓕᕆᔨᒃᑯᑦ ᐅᖃᖅᑐᑎᑦ  
ᓇᓗᓇᐃᖅᑕᐅᒍᑎᒃ ᑎᑎᕋᖅᑕᐅᔪᖃᕈᓂ, ᐊᑦᑐᐃᓂᖃᕋᔭᖏᑦᑐᖅ ᐱᔭᐅᔪᓐᓇᖅᑐᓂᑦ ᐱᔭᐅᖃᑦᑕᖅᑐᓂᑦ 
ᐅᐱᓐᓇᕋᓂ ᒫᓐᓇᐅᔪᒥᑦ ᕿᓚᓗᒐᖅᑕᐅᕙᑦᑐᑦ ᐊᑦᑎᒻᒪᑦ ᐅᑎᕈᓐᓇᖅᑐᑎᑦ ᐊᑯᓂᐅᔪᒥᑦ. 
ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᑦ ᑎᑎᕋᖅᓯᓂᐅᔪᖅ ᐋᖅᑭᔅᓱᐃᒋᐊᖃᕋᔭᕐᖓᑕ ᐊᒥᓲᓂᖏᑦ 

ᐅᑎᖅᑎᑕᐅᓇᓱᐊᕐᓗᑎᒃ, ᐱᒋᐊᖅᑕᐅᓯᒪᓪᓗᓂ ᑕᒪᓐᓇ 2002-ᒥ ᒪᕐᕉᓐᓂᒃ ᐆᒪᔪᕐᓂᐊᖅᑎᒃᑯᓐᓂ 
ᑭᒡᒐᖅᑐᐃᔨᓂᒃ ᐱᖃᑕᐅᔪᖃᖅᑐᓂ ᐊᒥᓱᕈᖅᑎᑦᑎᑲᓐᓂᕋᓱᐊᖅᑎᓂᒃ. ᓇᓗᓇᐃᖅᑕᐅᒍᑎᒃ 
ᐅᓗᕆᐊᓇᖅᑐᒦᒋᐊ, ᒫᓐᓇᐅᔪᖅ ᐋᖅᑭᒋᐊᕆᐊᓕᓐᓂᒃ ᐸᕐᓇᐅᑎᓂᒃ ᐱᑕᖃᖅᑐᖅ ᐃᓚᐃᓐᓇᖏᓐᓂ 
ᕿᓚᓗᒐᖅᑐᖃᖃᑦᑕᕐᓗᓂ ᐊᐅᓚᑕᐅᑦᑎᐊᕈᑎᒃ ᕿᓚᓗᒐᖅᑕᐅᕙᑦᑐᑦ ᐊᒥᓲᓗᐊᖃᑦᑕᖏᓪᓗᑎᒃ 
ᖃᑦᑏᓐᓇᕈᖅᐹᓪᓕᔾᔮᖏᒻᒪᑕ ᐊᒥᓱᕈᖅᐸᓪᓕᐊᑐᐃᓐᓇᕐᓗᑎᑦ. ᑲᑎᒪᖃᑕᐅᔪᑦ ᐅᖃᐅᔾᔭᐅᓪᓗᑎᒃ 
ᕿᓚᓗᒐᐃᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑎᓂᒃ, ᑐᑭᓕᖃᖅᑐᑎᑦ ᐃᔅᓯᕙᐅᑕᕐᒥᑦ ᐃᒪᕐᒥᐅᑕᓕᕆᔨᒃᑯᓐᓂ 
ᐊᒻᒪᓗ ᐆᒪᔪᕐᓂᐊᖅᑎᒃᑯᓐᓂ, ᐱᕙᓪᓕᐊᓚᐅᕐᒥᔪᑦ ᑕᒪᒃᑯᐊ ᕿᓚᓗᒐᖅᑕᐅᕙᑦᑐᑦ ᐊᒥᓲᓂᖏᑦ 
ᐊᐅᓚᑕᐅᖁᔭᐅᓪᓗᑎᒃ ᖃᑦᑏᓐᓇᕈᖅᐹᓪᓕᓗᐊᖁᓇᒋᑦ.  
 
ᐸᓐᓂᖅᑐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᑎᓪᓗᒋᑦ ᐊᒻᒪᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᑎᓪᓗᒋᑦ, ᐊᒻᒪᓗ 
ᑲᑎᒪᑎᑦᑎᔪᖃᖅᑎᓪᓗᒋᑦ ᐅᖃᓕᒫᒐᕐᓂᑦ ᐱᔭᐅᓯᒪᔪᓂᒃ ᓄᓇᓕᓐᓂᑦ, ᐱᖃᑕᐅᔪᑦ ᐅᖃᓚᐅᖅᓯᒪᔪᑦ 
ᓈᒻᒪᓴᕐᓂᕋᕐᓇᑎᑦ ᓇᓗᓇᐃᖅᑕᐅᖁᓐᓇᒋᑦ ᐅᓗᕆᐊᓇᖅᑐᒦᒋᐊᖏᑕ ᐊᒥᓱᑲᓪᓚᓐᓂᒃ ᐱᔾᔪᑎᖃᖅᑐᑎᒃ. 
ᓯᕗᓪᓕᖅᐹᒥᓪᓕ, ᐃᓚᖏᑦ ᐃᓄᐃᑦ ᖃᑦᑏᓐᓇᕈᖅᐸᓪᓕᐊᓱᒋᑦᑎᖏᒻᒪᑕ ᐅᓗᕆᐊᓇᖅᑐᒦᑦᑐᒋᑦᑎᖏᑦᑐᑦ 
ᐅᐱᓐᓴᕋᓂ ᐊᒥᓱᐊᓗᓐᓂᒃ ᕿᓚᓗᒐᖅᑕᖃᖃᑦᑕᖅᓯᒪᔪᖅ ᑲᖏᖅᑐᐊᓗᒻᒥ ᐅᑭᐅᒐᓚᐅᓕᖅᑐᓂᒃ. 
ᐊᐃᑉᐸᖓᓐᓂᓪᓕ, ᐱᓚᓕᐅᔾᔭᐅᓚᐅᖅᑎᓐᓇᒋᑦ ᐅᓗᕆᐊᓇᖅᑐᒦᓂᖏᓐᓂ ᑕᐃᑯᖓ ᓂᕐᔪᑎᓄᑦ 
ᐅᓗᕆᐊᓇᖅᑐᒦᑦᑐᓄᑦ ᐱᖁᔭᒋᓐᓂ ᒪᓕᒐᖅᑎᒍ, ᖃᐅᔨᓴᖅᑳᕆᐊᓖᑦ ᒥᔅᓴᐅᓴᕐᓗᒋᑦ ᒫᓐᓇ ᐊᒥᓲᓂᖏᑦ 
(ᖃᐅᔨᓴᖅᑐᖃᓚᐅᖅᓯᒪᔪᖅ ᓯᕗᓪᓕᕐᒥ 1999-ᖑᑎᓪᓗᒍᓱ. ᐊᒻᒪᓗ ᑭᖑᓪᓕᖅᐹᒥᓪᓕ, 
ᕿᓚᓗᒐᕋᓱᐊᖃᑦᑕᖅᑐᑦ ᐊᐅᓚᑕᐅᒌᖅᑐᖅ ᑰᑕᓄᑦ ᐅᓗᕆᐊᓇᖅᑐᒦᓐᖏᑎᑦᑎᔾᔪᑎᒋᓪᓗᓂᒋᑦ ᑕᐃᒫᒃ 
ᕿᓚᓗᒐᐃᑦ ᐊᒥᓲᓂᖏᑦ.  
 
2004-05-ᒥ, ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᖃᓚᐅᖅᓯᒪᔪᑦ ᕿᑭᖅᑖᓗᒃ ᐆᒪᔪᕐᓂᐊᖅᑎᒃᑯᖏᓐᓂ ᐊᒻᒪᓗ 
ᓄᓇᕗᑦ ᑐᓐᖓᕕᒃᑯᖏᓐᓂ ᓇᓗᓇᐃᖅᓯᔪᒪᓂᖏᓐᓂ ᑲᖏᖅᑐᐊᓘᑉ ᕿᓚᓗᒐᖏᓐᓂ. ᕿᑭᖅᑖᓗᒃ 
ᐆᒪᔪᕐᓂᐊᖅᑎᒃᑯᖏᑦ ᓈᒻᒪᔅᓴᓚᐅᓐᖏᑦᑐᑦ ᐅᑉᐱᕆᔭᖃᕐᓂᖏᓐᓄᑦ ᐃᓄᐃᑦ ᐅᖓᑖᓄᓗᐊᕌᓗᒃ 
ᕿᓚᓗᒐᖃᑦᑕᖅᑐᒋᑦᑎᖏᒻᒪᑕ, ᒥᔅᓴᐅᓴᖅᑕᐅᓯᒪᑦᑎᐊᓐᖏᓗᐊᕐᓂᖏᓐᓄᓪᓗ 
ᐊᑐᖅᑕᐅᒋᐊᖃᖅᑐᒋᑦᑎᖏᑦᑐᑦ ᖃᐅᔨᓴᑦᑎᐊᖅᓯᒪᓐᖏᓐᓂᖏᓐᓂ ᕿᓚᓗᒐᕐᓂᑦ, ᐊᒻᒪᓗ ᕿᓚᓗᒐᑦ 
ᐅᓗᕆᐊᓇᖅᑐᒦᑎᑕᐅᓕᕐᓂᕈᑎᑦ ᐊᔅᓱᐊᓗᒃ ᐊᑦᑐᐃᓂᖃᕋᔭᖅᑐᖅ ᒪᑭᒪᔾᔪᑎᖃᕈᓐᓃᕐᓗᑎᑦ ᐃᓄᐃᑦ 
ᑐᕚᖃᖃᑦᑕᖅᑐᓂᒃ ᐃᓄᔅᓯᐅᑎᓂᒃ.   
 
ᒫᓐᓇᐅᔪᖅ, ᑐᓐᖓᕕᒃᑯᑦ ᐃᑲᔪᖅᑐᐃᓚᐅᖅᑐᖅ ᐃᓱᒪᓕᐊᖏᓐᓂ ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᑦ 
ᐊᑦᑕᓇᖅᑐᒦᑦᑐᓄᑦ ᓂᕐᔪᑎᓄᑦ ᑲᓇᑕᒥ ᐊᓯᔾᔩᒍᒪᓂᖏᓐᓂ ᑲᖏᖅᑐᐊᓗᒻᒥ ᕿᓚᓗᒐᐃᑦ 
ᐅᓗᕆᐊᓇᖅᑐᒥᑦ ᐅᓗᕆᐊᓇᓐᖏᓂᖅᓴᒧᑦ ᒪᓕᓪᓗᒋᑦ 1999-ᒥ ᖃᐅᔨᓴᐅᑎᒥᓂᕐᓄᑦ 
(ᒥᔅᓴᐅᓴᖅᑕᐅᓯᒪᔪᑦ: 1547-ᓂᒃ) ᓄᓇᓕᓐᓂᓪᓗ ᐃᓄᓐᓄᑦ ᖃᐅᔨᒪᓂᖏᓐᓄᑦ ᐅᖃᖅᓯᒪᓪᓗᑎᒃ 
ᐊᒥᓱᕈᖅᐸᓪᓕᐊᑐᐃᓐᓇᕐᓂᖏᓐᓂ. ᑐᓐᖓᕕᒃᑯᑦ ᐅᖃᖅᑐᑎᓪᓗ ᐸᓐᓂᖅᑐᒥ ᐱᓕᕆᖃᑎᖃᖃᑦᑕᖅᑐᑦ 
ᐃᒪᕐᒥᐅᑕᓕᕆᔨᒃᑯᓐᓂ ᐊᕐᕌᒍᒐᓚᐅᓕᖅᑐᓂᑦ, ᐋᖅᑮᖁᔨᓪᓗᑎᒃ ᐊᒥᓱᕈᖅᑎᑕᐅᒃᑲᓐᓂᕋᓱᐊᕐᓂᖏᓐᓂ 
ᐸᕐᓇᐅᑎᒥᑦ ᐊᐅᓚᑦᑎᔾᔪᑎᔅᓴᓂᓪᓗ ᐸᕐᓇᐅᑎᓕᐅᕐᓗᑎᒃ, ᐊᒻᒪᓗ ᐃᓕᓴᕆᔭᐅᓗᑎᒃ 
ᐱᓕᕆᖃᑎᒌᓐᓂᐅᔪᖅ ᐱᐅᔪᒃᑯᑦ. 

ᐃᓄᑐᐊᖅᑕᐅ ᓄᓇᕗᒻᒥᐅᑕᖅ, ᐸᓐᓂᖅᑐᒥᐅᑕᐅᓐᖏᑦᑐᖅ, ᐅᖃᐅᓯᖏᓐᓂ ᑐᓂᓯᓚᐅᖅᓯᒪᒻᒥᔪᖅ 2004-
05 ᐅᓂᒃᑳᓕᐊᖑᓯᒪᔪᓂᒃ. ᐃᑲᔪᖅᑐᐃᓪᓗᓂ ᓇᓗᓇᐃᖅᑕᐅᖁᓪᓗᒋᑦ ᐅᓗᕆᐊᓇᖅᑐᒦᓕᕐᓂᖏᓐᓂ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑕᐃᒪᖓᓐᓂ ᖃᑦᑏᓐᓇᕈᖅᐹᓪᓕᖅᓯᒪᓂᖏᓐᓂ. ᓇᓗᓇᐃᖅᑕᐅᒍᑎᒃ 
ᓴᖅᑭᑎᑦᑎᔭᕆᐊᖃᓂᐊᖅᑐᑦ ᐊᒥᓱᕈᖅᐹᓪᓕᕆᐊᖃᕐᓂᖏᓐᓂ ᐸᕐᓇᐅᑎᓕᐅᖁᓪᓗᒋᑦ 
ᐅᔾᔨᕆᔭᐅᓂᖅᓴᐅᓕᕐᓗᑎᓪᓗ ᓄᓇᓕᓐᓂᑦ. ᓇᓗᓇᐃᖅᑕᐅᒍᑎᓪᓗ ᐅᓗᕆᐊᓇᖅᑐᒦᓕᕐᓂᖏᓐᓂ 
ᖃᐅᔨᓴᖅᑕᐅᓂᖅᓴᐅᒍᓐᓇᕋᔭᕐᖓᑕ ᑕᐃᒫᒃ. 
 
ᐊᑕᐅᓯᖅ ᓄᓇᕗᑦ ᑲᑐᔾᔨᖃᑎᒌᖏᓐᓂ ᐃᓚᒋᔭᐅᓐᖏᑦᑐᖅ ᐅᖃᐅᓯᕐᒥᓂᑦ ᑐᓂᓯᓚᐅᖅᓯᒪᒻᒥᔪᖅ. ᑲᓇᑕᒥ 
ᓂᕐᔪᑎᓄᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᓂᕋᐃᓪᓗᓂ ᐅᓗᕆᐊᓇᖅᑐᒦᒋᐊᖓ ᐅᑉᐱᕆᔭᖃᕐᖓᑕ ᑲᓇᑕᒥ 
ᐸᖅᑭᔭᐅᒋᐊᖃᕐᓂᖏᓐᓄᑦ ᓂᕐᔪᑏᑦ ᓄᑦᑕᖅᑐᑦ ᐊᒻᒪᓗ ᓇᓗᓇᐃᖅᑕᐅᒍᑎᒃ ᐸᖅᑭᔭᐅᓂᖅᓴᐅᒐᔭᖅᑐ 
ᐅᔾᔨᕆᔭᐅᓂᖅᓴᐅᓕᕐᓗᑎᓪᓗ ᐃᓄᑐᐃᓐᓇᕐᓄᑦ ᐃᓕᓐᓂᐊᕈᑎᐅᓯᓐᓈᕐᓗᑎᑦ. ᐅᖃᖅᑐᑎᓪᓗ 
ᑲᑎᒪᔨᕋᓛᖏᑦ ᖃᓄᐃᓕᖓᓕᕐᓂᖏᑦ ᐊᑦᑕᓇᖅᑐᒦᑦᑐᓄᑦ ᓂᕐᔪᑎᓄᑦ ᑲᓇᑕᒥ ᐃᓕᓴᕆᔭᐅᓯᒪᒻᒪᑦ 
ᑐᕚᕆᔭᐅᓪᓗᑎᓪᓗ ᖃᐅᔨᓴᖅᑎᐅᓂᖏᓐᓄᑦ ᖃᐅᔨᓴᐅᑎᒥᓂᕐᓂᑦ ᐊᑐᖃᑦᑕᖅᑐᑎᑦ, ᐊᑐᓕᖁᔭᖏᑦ 
ᐊᖏᖅᑕᐅᒋᐊᖃᖅᑐᒐᓗᐊᑦ ᒐᕙᒪᑐᖃᒃᑯᓐᓄᑦ.  
 
2008 
ᔫᓂ 2008-ᒥᑦ, ᐃᒪᕐᒥᐅᑕᓕᕆᔨᒃᑯᑦ ᑐᔪᐃᓚᐅᖅᓯᒪᔪᑦ ᐊᐃᑉᐸᖓᓐᓂ ᑲᑎᒪᔾᔪᑎᒥᓂᕐᓂᑦ ᑎᑎᖅᑲᓂᑦ 
ᐸᓐᓂᖅᑐᑉ ᐆᒪᔪᕐᓂᐊᖅᑎᒃᑯᖏᓐᓄᑦ, ᕿᑭᖅᑖᓗᒃ ᐆᒪᔪᕐᓂᐊᖅᑎᒃᑯᖏᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ 
ᐊᒻᒪᓗ ᓄᓇᕗᑦ ᐃᓄᐃᑦ ᓂᕐᔪᑎᓕᕆᓂᕐᒧᑦ ᑮᓇᐅᔭᖃᖅᑎᑦᑎᕙᑦᑐᓂᒃ. ᑎᑎᖅᑲ ᐅᖃᐅᓯᖃᖅᑐᓂ ᓱᒻᒪᑦ 
ᑭᖑᕙᖅᓯᒪᒻᒪᖔᑕ ᓇᓗᓇᐃᖅᓯᒍᑎᔅᓴᖏᓐᓂ ᐅᓗᕆᐊᓇᖅᑐᒦᓕᕐᓂᖏᓐᓂ, ᓇᓗᓇᐃᖅᓯᓯᒪᓪᓗᑎᓪᓗ 
ᖃᓄᐃᑦᑐᓂᒃ ᑐᑭᓯᒋᐊᕈᑎᓂᒃ ᓄᑖᕐᓂᑦ ᐱᑕᖃᓕᕐᓂᖏᓐᓂ ᐊᐱᕆᓪᓗᑎᓪᓗ ᐃᑲᔪᖅᑐᐃᒻᒪᖔᑕ 
ᐅᓗᕆᐊᓇᖅᑐᒦᓕᖅᑎᑕᐅᒍᒪᓂᖏᓐᓂ ᑲᖏᖅᑐᐊᓘᑉ ᕿᓚᓗᒐᖏᓐᓂ.  
 
ᐸᓐᓂᖅᑐᑉ ᐆᒪᔪᕐᓂᐊᖅᑎᒃᑯᖏᑦ ᑭᐅᓚᐅᖅᑐᖅ ᐃᑲᔪᖅᑐᐃᓐᖏᓐᓂᕋᖅᑐᑎᑦ ᐅᑉᐱᕆᔭᖃᕋᒥ 
ᕿᓚᓗᒐᐃᒡᒎ ᒫᓐᓇ ᐊᒥᓱᐊᓘᒻᒪᑕ ᑲᖏᖅᑐᐊᓗᒻᒥ ᐊᒻᒪᓗ ᐊᕐᕌᒍᑕᒫᑦ ᕿᓚᓗᒐᖅᑕᐅᕙᑦᑐᑦ 
ᐅᖓᑖᓅᕈᔾᔨᒐᓛᑐᐃᓐᓇᓲᑦ ᑰᑕᖓᓐᓂ, (ᐱᔾᔪᑎᖃᖅᑐᑎᑦ ᕿᓚᓗᒐᖅᑐᓄᑦ ᐊᒻᒪᓘᓐᓃᑦ 
ᓄᓗᐊᖅᑕᐅᑳᓪᓚᑦᑐᒥᓂᕐᓄᑦ ᓇᑦᑎᕐᓂᐅᑎᓄᑦ ᐅᕝᕙᓘᓐᓃᑦ ᑐᒑᓕᓐᓂᑦ). ᐃᑉᐱᒍᓱᑦᑐᑎᓪᓗ 
ᕿᓚᓗᒐᕋᓱᐊᖃᑦᑕᖅᑐᒥᓃᑦ ᓂᐅᕕᖅᑎᑯᓐᓄᑦ ᑲᖏᖅᑐᐊᓗᒻᒥ ᓄᓐᖑᐸᓗᐊᓂ 1940-50-ᖏᓐᓂ 
ᐃᓱᒪᒋᔭᐅᒋᐊᖃᕈᓐᓃᖅᑐᕉᖅ, ᐊᒻᒪᓗ ᒫᓐᓇ ᐊᒥᓲᓂᖅᓴᐅᓱᒋᔭᐅᓕᖅᑐᑎᑦ ᕿᓚᓗᒐᐃᑦ 
ᑕᑯᔭᐅᖃᑦᑕᖅᓯᒪᓂᖏᓐᓄᑦ ᐊᓯᕙᖅᑎᓄᑦ ᐅᓗᕆᐊᓇᖅᑐᒦᒋᐊᖃᖅᑐᒋᑦᑎᖏᑦᑐᑦ ᐊᓪᓛᒃ 
ᓇᓗᓇᐃᖅᑕᐅᒋᐊᖃᖅᑐᒋᑦᑎᖏᑦᑐᑦ ᓂᕐᔪᑎᓄ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓄᑦ. 
ᐆᒪᔪᕐᓂᐊᖅᑎᒃᑯᑦ ᐅᖃᓚᐅᖅᑐᑦ ᐃᓱᒫᓗᓐᓂᕋᓚᐅᖅᑐᑦ ᓇᓗᓇᐃᖅᑕᐅᒍᑎᒃ 
ᕿᓚᓗᒐᖅᑕᐃᓕᒪᒋᐊᖃᖅᑐᒋᓂᐊᕐᓂᖏᓐᓄᑦ ᕿᓚᓗᒐᖃᑦᑕᖏᑦᑎᐊᒻᒪᕆᓐᓂᐊᖅᑐᒋᓪᓗᑎᓪᓗ. 22 
ᐊᓯᕙᖅᑏᑦ ᐊᑎᓕᐅᓚᐅᖅᓯᒪᔪᑦ ᓄᖅᑲᖁᓪᓗᑎᒃ ᓈᒻᒪᓴᓐᖏᓐᓂᖏᓐᓂ 
ᐅᓗᕆᐊᓇᖅᑐᒦᓕᖅᑎᑕᐅᓂᖏᓐᓂ ᑲᖏᖅᑐᐊᓘᑉ ᕿᓚᓗᒐᖏᓐᓂ.  
 
ᕿᑭᖅᑖᓗᒃ ᐆᒪᔪᕐᓂᐊᖅᑎᒃᑯᖏᑦ ᐃᑲᔪᖅᑐᐃᓐᖏᒻᒥᔪᑦ ᐱᔾᔪᑎᖃᖅᑐᑎᑦᑕᐅ ᐊᒥᓱᑲᓪᓚᓐᓂᒃ: 
ᒫᓐᓇᐅᔪᖅ 41-ᓂᒃ ᕿᓚᓗᒐᖅᑎᑦᑎᒍᓐᓇᕐᖓᑕ; ᐊᓯᕙᖅᑏᑦ ᑕᑯᖃᑦᑕᖅᓯᒪᓂᕋᕐᖓᑕ ᐊᒥᓲᓂᖅᓴᓂᒃ 
ᕿᓚᓗᒐᕐᓂᑦ ᑕᐃᒪᓐᖓᓂ ᐊᐅᓚᑕᐅᒋᐊᓕᓚᐅᖅᓯᒪᒻᒪᑕ ᕿᓚᓗᒐᖅᑕᐅᔪᓐᓇᖅᑐᑦ 1980-ᖏᓐᓂ; 
ᒫᓐᓇᐅᔪᖅ ᖃᐅᔨᓴᖅᑕᐅᓯᒪᔪᓂᒃ ᕿᓚᓗᒐᐃᑦ ᐊᒥᓲᓂᖅᓴᐅᓯᒪᓕᖅᑐᑦ 1990-ᖏᓐᓂ 
ᐱᒋᐊᓐᖓᕐᓂᖏᓐᓂ; ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᒪᓇᓱᐊᑦᑎᐊᕐᓂᖅᓴᐅᒋᐊᖃᓕᖅᑐᑦ 

ᐅᓗᕆᐊᓇᖅᑐᒦᓐᓂᕋᖅᑕᐅᔪᓂᒃ ᕿᓚᓗᒐᕐᓂᑦ ᑲᖏᖅᑐᒥ ᐊᔭᐅᖅᑐᐃᖔᕐᓗᑎᒃ ᐃᖃᓗᓕᕆᓂᕐᒥᑦ 
ᐱᖁᔭᖏᓐᓂ ᐊᒻᒪᓗ ᐊᓯᖏᓐᓂ ᒪᓕᒐᕐᓂᑦ ᓇᓗᓇᐃᖅᓯᖔᕋᓱᐊᓐᖏᓪᓗᑎᒃ ᓂᕐᔪᑎᓂᒃ 
ᐅᓗᕆᐊᓇᖅᑐᒥᑦᑐᓄᑦ ᐱᖁᔭᖏᓐᓅᖔᖅᓯᖏᓪᓗᑎᑦ.  
 
ᐊᓯᖏᓐᓂ ᑭᐅᔪᓂᑦ ᐱᒃᑲᓂᖏᑦᑐᑦ 
 
 
ᐅᑭᐅᖅᑕᖅᑐᑉ ᑲᓇᓐᓇᖓᓂ-ᓴᓐᓂᕈᑎᐅᓪᓗ ᐃᒪᖓᓐᓂ ᕿᓚᓗᒐᐃᑦ  
 
2005 
ᐃᒪᕐᒥᐅᑕᓕᕆᔨᒃᑯᑦ ᑭᒡᒐᖅᑐᐃᔨᖓ ᑲᑎᖃᑎᖃᓚᐅᖅᓯᒪᔪᖅ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂ 
ᐊᒻᒪᓘᓐᓃᑦ ᐊᐅᓱᐃᑦᑐᒥᐅᑕᕐᓂᑦ, ᖃᐅᓱᐃᑦᑐᒥᐅᑕᕐᓂᑦ ᑕᓗᕐᔪᐊᒥᐅᑕᓂᓪᓗ ᔮᓐᓄᐊᕆᐅᑎᓪᓗᒍ 2005-
ᒥ ᐊᐱᕆᓪᓗᓂᒋᑦ ᐃᑲᔪᖅᑐᐃᒻᒪᖔᑕ ᐅᑭᐅᖅᑕᖅᑐᑉ ᑲᓇᓐᓇᖓᓂ-ᓴᓐᓂᕈᑎᐅᓪᓗ ᐃᒪᖓᓐᓂ 
ᕿᓚᓗᒐᖏᑦ ᐃᓱᒫᓗᓇᖅᑐᒋᐊᖃᓕᕐᒪᖔᑕ ᒪᓕᓪᓗᒋᑦ ᓂᕐᔪᑎᓂᒃ ᐅᓗᕆᐊᓇᖅᑐᒦᑐᓄᑦ ᐱᖁᔭᖏᓐᓂ. 
ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᓚᐅᖅᓯᒪᔪᑦ ᓂᕐᔪᑏᑦ ᐅᓗᕆᐊᓇᖅᑐᒦᓕᖅᑎᑕᐅᖃᑦᑕᕐᓂᖏᓐᓄᑦ ᐊᒻᒪᓗ 
ᖃᓄᐃᒃᑲᔭᕐᒪᖔᑕ ᕿᓚᓗᒐᐃᑦ ᓇᓗᓇᐃᖅᑕᐅᒍᑎᒃ ᐃᓱᒫᓗᓇᖅᑐᒦᓕᕆᐊᖏᑕ.  
 
ᑲᑎᒪᖃᑕᐅᔪᑦ ᐊᐱᕆᓚᐅᖅᑐᑦ ᒫᓐᓇ ᖃᐅᔨᓴᐅᑎᓯᒪᔪᑦ ᒥᔅᓵᓄᑦ ᕿᓚᓗᒐᕐᓂᑦ ᐊᒻᒪᓗ ᑲᓛᖡᑦ ᓄᓈᓂ 
ᕿᓚᓗᒐᖅᑕᐅᕙᑦᑐᑦ ᒥᔅᓵᓄᑦ. ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᒫᓐᓇᓕᓴᕐᓂᑦ ᑐᑭᓯᒋᐊᕈᑎᓂᒃ 
ᖃᑦᑎᐅᓕᕐᓂᖏᓐᓂ, ᕿᓚᓗᒐᖅᑕᐅᕙᑦᑐᓂᓪᓗ, ᓇᓗᓇᐃᒃᑯᓯᓕᖅᑕᐅᕙᑦᑐᓂᓪᓗ, ᐊᒥᓲᓂᖏᓐᓂᓪᓗ 
ᐅᓗᕆᐊᓇᖅᑐᒦᓐᓂᖏᓐᓂᓪᓗ. ᐃᒪᕐᒥᐅᑕᓕᕆᔨᒃᑯᑦ ᐅᖃᓚᐅᕐᒥᔪᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 
ᑲᓛᖡᐅᑉ ᓄᓈᓂ ᒐᕙᒪᒃᑯᖏᑦ ᐊᐅᓚᑦᓯᖃᑎᒌᒻᒪᑕ ᕿᓚᓗᒐᖃᕐᕕᐅᔪᓂᒃ ᐊᑐᖅᓱᑎᒃ ᑲᓇᑕ/ᑲᖥᖡᑦ 
ᑲᑐᔾᔨᖃᑎᒌᓐᓂᖓᓂᒃ ᓴᐳᔾᔨᓂᕐᒧᑦ ᐊᐅᓚᑦᓯᓂᕐᒧᓪᓗ ᑑᒑᓕᓐᓂᒃ ᕿᓚᓗᒐᕐᓂᓪᓗ. 2004-ᖑᑎᓪᓗᒍ, 
ᑲᖥᖡᑦ ᒐᕙᒪᖓᑦ ᐋᖅᑮᔪᔪᑦ ᕿᓚᓗᒐᕐᓄᑦ ᑰᑕᒥᒃ ᐃᑲᔪᕈᑕᐅᓪᓗᓂ ᐊᐅᓚᑕᐅᓂᖏᓐᓄᑦ ᐊᖑᔭᐅᕙᑦᑐᑦ 
ᐱᖓᓐᓇᖓᓂ ᑲᖥᖡᑦ. 
 
ᐊᒥᓱᑲᓪᓚᐃᑦ ᑲᑎᒪᖃᑕᐅᔪᑦ ᐃᓱᒫᓘᑎᒥᓂᒃ ᐅᖃᐅᓯᖃᓚᐅᖅᑐᑦ ᓇᓗᓇᐃᖅᑕᐅᒍᑎᒃ ᐃᓅᓯᖏᓐᓂ 
ᐱᑦᑕᐃᓕᒪᖃᑦᑕᕐᓂᐊᕐᓂᖏᓐᓂ ᓈᒻᒪᔅᓴᓚᐅᓐᖏᑦᑐᑦ ᕿᓚᓗᒐᒥᓂᖅᑐᓐᖏᓂᖅᓴᐅᓕᕐᓗᑎᓪᓗ 
ᒪᕐᑖᓂᓪᓗ. ᐃᒪᕐᒥᐅᑕᓕᕆᔨᒃᑯᑦ ᐅᖃᓚᐅᖅᑐᑦ ᐋᖅᑮᒋᐊᖃᕋᔭᕐᖓᑕ ᓇᓗᓇᐃᖅᑕᐅᓂᐊᕈᑎᒃ 
ᐊᐅᓚᑦᑎᔾᔪᑎᔅᓴᒥᑦ ᑭᓯᐊᓂᓕ ᓄᖅᑲᑎᑦᑎᑦᑕᐅᑐᒋᒐᔭᓐᖏᑐᓪᓕ ᕿᓚᓗᒐᕋᓱᐊᖅᑐᓂᒃ.  
 
ᑭᒃᑯᓕᒫᑦ ᐊᐅᓱᐃᑦᑐᒥ ᑲᑎᒪᑎᑕᐅᑎᓪᓗᒋᑦ, ᐊᒻᒪᓗ ᐊᑕᐅᓯᐊᖅ ᐅᖃᓕᒫᒐᕐᓂᑦ ᐱᔾᔪᑎᖃᖅᑐᑎᑦ 
ᑲᑎᒪᑎᑦᑎᓚᐅᖅᓯᒪᔪᑦ, ᑲᑎᒪᖃᑕᐅᔪᑦ ᓈᒻᒪᓴᓐᓂᕋᓚᐅᓐᖏᑦᑐᑦ ᓇᓗᓇᐃᖅᑕᐅᓂᖏᓐᓂ ᕿᓚᓗᒐᐃᑦ 
ᑕᐃᑲᓂ ᓂᕐᔪᑎᓂᒃ ᐅᓗᕆᐊᓇᖅᑐᒦᓐᓂᖏᓐᓂ ᐱᖁᔭᖏᓐᓂ ᐃᓱᒫᓘᑎᒋᔭᐅᓂᕋᓕᕐᓗᑎᑦ. 
ᑲᑎᒪᖃᑕᐅᔪᑦ ᓈᒻᒪᔅᓴᓚᐅᖅᑐᑦ ᑖᒃᑯᐊ ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᑦ ᐊᑦᑕᓇᖅᑐᒦᑦᑐᓄᑦ 
ᓂᕐᔪᑎᓄᑦ ᑲᓇᑕᒥ ᕿᒥᕐᕈᑲᓐᓂᖁᓪᓗᒋᑦ ᕿᓚᓗᒐᕐᓂᑦ ᐅᓗᕆᐊᓇᖅᑐᒦᓐᖏᓐᓂᖏᓐᓂ ᑲᓇᑕᒥ 
ᕿᓚᓗᒐᖅᑕᐅᕙᑐᓂᒃ. ᑭᓯᐊᓂᓕ, ᓈᒻᒪᔅᓴᓚᐅᓐᖏᑦᑐᑦ ᓇᓗᓴᐃᖅᑕᐅᒍᑎᒃ ᕿᓚᓗᒐᐃᑦ 
ᐸᖅᑭᔭᐅᒐᔭᕐᖓᑕ ᐊᒥᓲᓗᐊᖅᑐᓂᒃ ᕿᓚᓗᒐᖃᑦᑕᖁᔨᒐᑎᑦ ᐅᐊᓐᓇᖓᓂ ᑲᓛᖡᐅᑉ ᓄᓈᓂ 
ᐅᐱᓐᓇᕋᓂ ᐊᐅᓚᑦᑎᔾᔪᑎᖏᑦ ᐸᕐᓇᐅᑕᐅᓯᒪᔪᑦ ᑲᓇᑕᒥ ᐊᑐᓐᖏᒻᒪᑕ ᑲᓛᖡᐅᑉ ᓄᓈᓂ. 
ᐊᐅᓱᐃᑦᑐᕐᒥᑦ ᐊᓯᕙᖅᑎᖏᑦ ᐃᑉᐱᒍᓱᓚᐅᖅᑐᑦ ᑲᓇᑕᒥ ᑲᓛᖡᐅᑉ ᓄᓈᓂᓗ 
ᖃᓄᐃᓘᒃᑲᓐᓂᕈᓐᓇᔾᔮᖏᓐᓂᕋᐃᓪᓗᑎᑦ ᐊᐅᓚᑦᑎᒐᓱᐊᕐᓂᕐᒥᑦ ᑲᓛᖡᐅᑉ ᓄᓈᓂ.  

ᐆᒪᔪᕐᓂᐊᖅᑎᒃᑯᑦ ᑲᑎᒪᑎᑦᑎᑎᓪᓗᒋᑦ ᑭᒃᑯᓕᒫᖅᑎᑦᑎᑎᓪᓗᒋᓪᓗ ᖃᐅᓱᐃᑦᑐᒥ, ᐊᒻᒪᓗ 
ᑲᑎᒪᑎᑦᑎᑎᓪᓗᒋᑦ ᐅᖃᓕᒫᒐᕐᓂᑦ ᓄᓇᓕᓐᓂ ᑭᐅᔭᐅᓪᓗᑎᒃ, ᐱᖃᑕᐅᔪᓕᒫᐸᓗᐃᑦ 
ᓈᒻᒪᓴᓐᖏᓐᓂᕋᓚᐅᖅᓯᒪᔪᑦ ᐃᓚᓕᐅᔾᔨᒐᓱᐊᖅᑎᓪᓗᒋᑦ ᑲᓇᓐᓇᖓᓂ ᐅᑭᐅᖅᑕᖅᑐᑉ-ᓴᓐᓂᕈᑎᐅᓪᓗ 
ᐃᒪᖓᓐᓂ ᕿᓚᓗᒐᖏᓐᓂ ᐃᓚᓕᐅᔾᔨᒍᒪᑎᓪᓗᒋᑦ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓂᒃ ᐱᖁᔭᖓᓐᓄᑦ 
ᐊᒥᓱᓂᒃ ᐱᔾᔪᑎᖃᖅᑐᑎᑦ. ᐊᓯᕙᖅᑏᑦ ᖃᐅᓱᐃᑦᑐᒥ ᐊᒥᓱᓂᒃ ᕿᓚᓗᒐᕐᓂᑦ ᑕᑯᖃᑦᑕᕐᓂᕋᕐᖓᑕ. 
ᐃᓄᐃᑦ ᖃᐅᔨᒪᔭᑐᖃᖏᓪᓗ ᐅᖃᖅᓯᒪᓪᓗᑎᒃ ᒪᕐᕉᓕᖅᑲᒋᐊᖏᑕ ᕿᓚᓗᒐᐃᑦ - ᐊᑕᐅᓯᑦ 
ᑲᓇᑕᒦᑦᑐᑎᑦ ᐊᓯᖏᑦ ᑲᓛᖡᐅᑉ ᓄᓈᓂ - ᐃᒪᕐᒥᐅᑕᓕᕆᔨᒃᑯᓪᓗ ᒫᓐᓇᐅᔪᖅ ᒥᔅᓴᐅᓴᐃᓯᒪᓐᖏᑦᑐᑦ 
ᓇᓪᓕᐊᓐᓂᑐᐃᓐᓇᖅ. ᐊᒥᓱᑦ ᑲᑎᒪᖃᑕᐅᔪᑦ ᐅᖃᓚᐅᖅᑐᑦ ᐊᐅᓚᑦᑎᔾᔪᑎᔅᓴᓄᑦ ᐸᕐᓴᐅᑎᓂᒃ ᑲᓇᑕᒥ 
ᐊᑐᑎᖃᕋᔭᓐᖏᒻᒪᑦ ᑕᐃᑯᖓ ᑲᓛᖡᐅᑉ ᓄᓈᓄᑦ. ᐃᑉᐱᒍᓱᑦᑐᑎᓪᓗ ᑲᓛᖡᐅᑉ ᓄᓈᑕ ᒐᕙᒪᒃᑯᖏᑦ 
ᐅᓂᒃᑳᑦᑎᐊᕆᐊᓕᐅᒐᓗᐊᑦ ᖃᓄᖅ ᐊᐅᓚᑦᑎᒻᒪᖔᑕ ᕿᓚᓗᒐᓗᐊᖅᑐᖃᕋᐃᒻᒪᑦ ᐅᖓᑖᓄᑦ ᓄᓇᓕᓐᓂ 
ᐃᓱᒪᓕᐅᓚᐅᖅᑎᓐᓇᒋᑦ ᓇᓗᓇᐃᖅᓯᒋᐊᖃᕐᒪᖔᑕ ᐃᓱᒫᓗᓇᖅᑐᒥᑦ. 
 
ᐅᒪᔪᕐᓂᐊᖅᑎᒃᑯᑦ ᑲᑎᒪᑎᑦᑎᑎᓪᓗᒋᑦ ᑭᒃᑯᓕᒫᓪᓗ ᑕᓗᕐᔪᐊᒥ, ᑲᑎᒪᖃᑕᐅᔪᑦ ᓈᒻᒪᔅᓴᓚᐅᓐᖏᑦᑐᑦ 
ᐱᖃᑕᐅᔪᓕᒫᐸᓗᐃᑦ ᓈᒻᒪᓴᓐᖏᓐᓂᕋᓚᐅᖅᓯᒪᔪᑦ ᐃᓚᓕᐅᔾᔨᒐᓱᐊᖅᑎᓪᓗᒋᑦ ᑲᓇᓐᓇᖓᓂ 
ᐅᑭᐅᖅᑕᖅᑐᑉ-ᓴᓐᓂᕈᑎᐅᓪᓗ ᐃᒪᖓᓐᓂ ᕿᓚᓗᒐᖏᓐᓂ ᐃᓚᓕᐅᔾᔨᒍᒪᑎᓪᓗᒋᑦ ᓂᕐᔪᑎᓂᒃ 
ᐅᓗᕆᐊᓇᖅᑐᒦᑦᑐᓂᒃ ᐱᖁᔭᖓᓐᓄᑦ. ᐱᔾᔪᑎᖏᓐᓂ ᐅᖃᐅᓯᖃᖅᑐᑎᑦ: ᐅᓗᕆᐊᓇᕐᔪᑎᒋᔭᖓ ᒫᓐᓇ 
ᑲᓛᖡᐅᑉ ᓄᓈᓂ ᐊᓯᕙᖅᑐᓂᒃ, ᑲᓇᑕᒥ ᐊᐅᓚᑦᑎᔾᔪᑎᓄᑦ ᐸᕐᓇᐅᑎᖏᑦ ᐊᑐᑎᖃᓐᖏᒻᒪᑕ ᑲᓛᖡᑦ 
ᓄᓈᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖏᓐᓇᖃᑦᑕᖅᓯᒪᒻᒪᑦ ᑲᑎᒪᔨᕋᓛᕐᓄᑦ 
ᖃᓄᐃᓕᖓᓕᕐᓂᖏᑦ ᐊᑦᑕᓇᖅᑐᒦᑦᑐᓄᑦ ᓂᕐᔪᑎᓄᑦ ᑲᓇᑕᒥ ᖃᐅᔨᓴᖅᑕᐅᓯᒪᓂᖏᑦ 
ᕿᒥᕐᕈᔭᐅᓯᒪᓂᖏᓐᓂᓪᓗ ᐅᖓᓯᓐᓂᖅᓴᒨᖓᒋᐊᓕᒥᓂᐅᒐᓗᐊᑦ ᑕᒪᐅᖓᑐᓐᖏᑦᑐᖅ. 
 
ᐃᒪᕐᒥᐅᑕᓕᕆᔨᒃᑯᑦ ᐊᐅᓪᓚᑎᑦᑎᓚᐅᖅᓯᒪᔪᑦ ᑎᑎᖅᑲᓂ ᐅᖃᓕᒫᒐᕐᓂᓪᓗ ᐆᒪᔪᕐᓂᐊᖅᑎᒃᑯᖏᓐᓄᑦ 
ᐊᒻᒪᓗ ᐃᓐᓇᕐᓄᑦ ᑲᑐᔾᔨᔨᖏᓐᓄᑦ ᐃᑉᐱᐊᕐᔪᒻᒧᑦ ᒥᑦᑎᒪᑕᓕᒻᒧᓪᓗ. ᑭᐅᓚᐅᖅᓯᒪᓐᖏᑦᑐᑦ ᓱᓕ. 
 
2005-ᒥ, ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᖃᓚᐅᖅᓯᒪᔪᑦ ᕿᑭᖅᑖᓗᒃ ᐅᒪᔪᕐᓂᐊᖅᑎᒃᑯᖏᓐᓂ ᐊᒻᒪᓗ 
ᑐᓐᖓᕕᒃᑯᖏᓐᓂ ᓇᓗᓇᐃᖅᓯᒍᒪᓪᓗᑎᒃ ᑲᓇᓐᓇᕐᒥ ᐅᑭᐅᖅᑕᖅᑐᒥ-ᓴᓐᓂᕈᑎᐅᓪᓗ ᐃᒪᖓᓐᓂ 
ᕿᓚᓗᒐᕐᓂᑦ. ᕿᑭᖅᑖᓗᒃᑯᑦ ᓈᒻᒪᔅᓴᓚᐅᖅᓯᒪᓐᖏᑦᑐᑦ ᐅᑉᐱᕆᔭᖃᕋᒥ ᐃᓄᐃᑦ 
ᕿᓚᓗᒐᓗᐊᓲᖑᓐᖏᒻᒪᑕ ᐅᖓᑖᓄᐊᓗᑦ, ᒥᔅᓴᐅᓴᖅᑕᐅᓯᒪᔪᓪᓗ ᓈᒻᒪᓈᖅᓯᒪᓐᖏᒻᒪᑕ 
ᐊᑐᖅᑕᐅᒋᐊᖃᖅᑐᒋᑦᑎᖏᑦᑐᑦ ᑖᒃᑯᓇᓐᖓᑦ ᖃᓄᐃᓕᖓᓕᕐᓂᖏᓐᓂ ᕿᓚᓗᒐᐃᑦ, ᐊᒻᒪᓗ 
ᓇᓗᓇᐃᖅᑕᐅᓐᓂᕈᑎᒃ ᕿᓚᓗᒐᕆᐊᖃᕈᓐᓃᖅᑎᑕᐅᒐᔭᕐᖓᑕ ᑕᒪᓐᓇᓗ ᐊᔅᓱᕉᑎᐅᓕᕋᔭᖅᑐᓄ 
ᐃᓄᓐᓄᑦ ᑐᕚᖃᖃᑦᑕᖅᑐᓂᒃ ᐃᓄᔅᓯᐅᑎᓂᒃ. ᑐᓐᖓᕕᒃᑯᑦ ᐃᑲᔪᖅᑐᐃᓚᐅᓐᖏᒻᒥᔪᑦ ᐅᐱᓐᓇᕋᓂ 
ᓈᒻᒪᑦᑐᒋᑦᑎᒐᒥ ᕿᓚᓗᒐᕐᓂᑦ ᑐᒥᔅᓴᐅᓴᖅᑕᐅᓯᒪᔪᑦ - 21,213) ᑕᒫᓂᓗ 85% ᐅᑭᐊᓪᓕᖃᑦᑕᖅᑐᑎᑦ 
ᐱᖓᓐᓇᖅᐸᓯᖓᓐᓂ ᓴᓐᓂᕈᑎᐅᑉ ᐃᒪᖓᓐᓂ, ᐃᓛᒃᑰᖓᔪᑦ ᑲᓛᖡᐅᑉ ᓄᓈᓂ ᕿᓚᓗᒐᖏᓐᓂ. 
ᐊᒻᒪᓗ, ᒫᓐᓇᐅᔪᖅ ᕿᓚᓗᒐᖅᑕᐅᖃᑦᑕᖅᑐᑦ ᑲᓇᑕᐅᑉ ᐃᒪᖓᓐᓂ ᐊᒥᓲᓂᖅᐹᖏᓐᓂ 
ᕿᓚᓗᒐᖅᑕᐅᖃᑦᑕᖏᒻᒪᑕ (MSY=317).  
 
ᓄᓇᕗᒻᒥᐅᑕᖅ, ᖁᑎᑦᑐᒥᐅᑕᐅᓐᖏᑦᑐᒐᓗᐊᖅ, ᐅᖃᐅᓯᒥᓐᓂᒃ ᑐᓂᓯᓚᐅᖅᓯᒪᒻᒥᔪᖅ 2005-ᖑᑎᓪᓗᒍ. 
ᐃᑲᔪᖅᑐᐃᓐᖏᓐᓂᕋᖅᑐᓂ ᓇᓗᓇᐃᖅᑕᐅᓯᒪᔪᓂᒃ ᒥᔅᓴᐅᓴᐃᓯᒪᑦᑎᐊᓐᖏᓗᐊᕐᓂᖏᓐᓄᑦ ᓇᓗᓇᕐᖓᑕ 
ᕿᓚᓗᒐᐃᑦ ᖃᑦᑏᓐᓇᕈᖅᐹᓪᓕᓕᕐᒪᖔᑖ. 

ᐊᑕᐅᓯᖅ ᓄᓇᕗᑦ ᑲᑐᔾᔨᖃᑎᒌᖏᓐᓂ ᐃᓚᒋᔭᐅᓐᖏᑦᑐᖅ ᐅᖃᐅᓯᕐᒥᓂᑦ ᑐᓂᓯᓚᐅᖅᓯᒪᒻᒥᔪᖅ. ᑲᓇᑕᒥ 
ᓂᕐᔪᑎᓄᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᓂᕋᐃᓪᓗᓂ ᐅᓗᕆᐊᓇᖅᑐᒦᒋᐊᖓ ᐅᑉᐱᕆᔭᖃᕐᖓᑕ ᑲᓇᑕᒥ 
ᐸᖅᑭᔭᐅᒋᐊᖃᕐᓂᖏᓐᓄᑦ ᓂᕐᔪᑏᑦ ᓄᑦᑕᖅᑐᑦ ᐊᒻᒪᓗ ᓇᓗᓇᐃᖅᑕᐅᒍᑎᒃ ᐸᖅᑭᔭᐅᓂᖅᓴᐅᒐᔭᖅᑐ 
ᐅᔾᔨᕆᔭᐅᓂᖅᓴᐅᓕᕐᓗᑎᓪᓗ ᐃᓄᑐᐃᓐᓇᕐᓄᑦ ᐃᓕᓐᓂᐊᕈᑎᐅᓯᓐᓈᕐᓗᑎᑦ. ᐅᖃᖅᑐᑎᓪᓗ 
ᑲᑎᒪᔨᕋᓛᖏᑦ ᖃᓄᐃᓕᖓᓕᕐᓂᖏᑦ ᐊᑦᑕᓇᖅᑐᒦᑦᑐᓄᑦ ᓂᕐᔪᑎᓄᑦ ᑲᓇᑕᒥ ᐃᓕᓴᕆᔭᐅᓯᒪᒻᒪᑦ 
ᑐᕚᕆᔭᐅᓪᓗᑎᓪᓗ ᖃᐅᔨᓴᖅᑎᐅᓂᖏᓐᓄᑦ ᖃᐅᔨᓴᐅᑎᒥᓂᕐᓂᑦ ᐊᑐᖃᑦᑕᖅᑐᑎᑦ, ᐊᑐᓕᖁᔭᖏᑦ 
ᐊᖏᖅᑕᐅᒋᐊᖃᖅᑐᒐᓗᐊᑦ ᒐᕙᒪᑐᖃᒃᑯᓐᓄᑦ.  
 
2008 
ᔫᓂ 2008-ᒥᑦ, ᐃᒪᕐᒥᐅᑕᓕᕆᔨᒃᑯᑦ ᑐᔪᐃᓚᐅᖅᓯᒪᔪᑦ ᐊᐃᑉᐸᖓᓐᓂ ᑲᑎᒪᔾᔪᑎᒥᓂᕐᓂᑦ ᑎᑎᖅᑲᓂᑦ 
ᐆᒪᔪᕐᓂᐊᖅᑎᒃᑯᖏᓐᓄᑦ ᐊᐅᓱᐃᑦᑐᑉ, ᖃᐅᓱᐃᑦᑐᑉ, ᑕᓗᕐᔪᐊᖅ, ᐃᑉᐱᐊᕐᔪᒃ ᒥᑦᑎᒪᑕᓕᐅᓪᓗ, ᐊᒻᒪᓗ 
ᕿᑭᖅᑖᓗᒃ ᐆᒪᔪᕐᓂᐊᖅᑎᒃᑯᖏᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ ᐃᓄᐃᑦ 
ᓂᕐᔪᑎᓕᕆᓂᕐᒧᑦ ᑮᓇᐅᔭᖃᖅᑎᑦᑎᕙᑦᑐᓂᒃ.  
 
ᖃᐅᓱᐃᑦᑐᖅ ᐆᒪᔪᕐᓂᐊᖅᑎᒃᑯᖏᑦ ᐅᖃᓚᐅᖅᑐᑦ ᐃᑲᔪᖅᑐᐃᓐᖏᑦᑐᑦ ᓇᓗᓇᐃᖅᑕᐅᒍᒪᔪᓂᒃ 
ᐅᓗᕆᐊᓇᖅᑐᒦᑦᑎᒋᓐᖏᒻᒪᑕ ᕿᓚᓗᒐᕐᓂᑦ. ᐅᖃᖅᑐᑎᓪᓗ ᐊᒥᓱᓂᒃ ᕿᓚᓗᒐᖅᓯᖃᑦᑕᕐᓂᖏᓐᓂ 
ᒪᕐᕈᓕᑭᒥ ᑭᓯᐊᓂ ᕿᓚᓗᒐᑐᐃᓐᓇᖃᑦᑕᕐᖓᑕ ᓈᒻᒪᑐᐃᓐᓇᖅᑐᓂᒃ ᓄᖑᑉᐸᓪᓕᐊᖁᓇᒋᑦ.  
 
ᐆᒪᔪᕐᓂᐊᖅᑎᒃᑯᑦ ᑕᓗᕐᔪᐊᒥ ᐃᑲᔪᖅᑐᐃᓚᐅᓐᖏᒻᒥᔪᑦ ᓇᓗᓇᐃᖅᑕᐅᔪᒪᔪᓂᒃ 
ᐅᓗᕆᐊᓇᖅᑐᒦᓐᓂᖏᓐᓂ.  
 
ᐊᓯᖏᓐᓂ ᑭᐅᔪᓂᑦ ᐱᒃᑲᓂᖏᑦᑐᑦ 
 
 
ᑎᑎᕋᖅᑐᖅ:   
ᕼᐊᓕ ᑭᓕᑐ, ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓂᒃ ᐃᒪᕐᒥᐅᑕᓕᕆᔨ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, 
ᕿᑎᖓᓐᓄᑦ ᐅᑭᐅᖅᑕᖅᑐᒧᓪᓗ ᑲᒪᔨ, ᐅᐃᓂᐹᒃ 

